
Mae Cyngor Sir Fynwy (“y Cyngor”), yn arfer ei bwerau o dan  Adrannau 59, 60, 62, 63, 66, 67, 68 a 72 o’r Ddeddf Ymddygiad Gwrthgymdeithasol, Troseddu a Phlismona 2014 (“y Ddeddf”) a’r holl bwerau galluogi eraill, yn gwneud y gorchymyn canlynol.

1. Bydd y Gorchymyn yn dod i rym ar 20fed Hydref 2017 a bydd yn parhau mewn grym am gyfnod o dair blynedd oni bai y caiff ei amrywio neu’i ddisodli gan orchmynion pellach gan y Cyngor.  

2. [bookmark: _GoBack]Mae’r Gorchymyn yn ymwneud â’r ardaloedd sydd o fewn y ffin goch ar y map(iau) sydd wedi eu hatodi, a adwaenir fel Parc Bailey (ac fe’i cyfeirir yn y Gorchymyn hwn fel yr “Ardal  dan Gyfyngiadau”).

3. Mae’r Gorchymyn dynodedig yn cael ei wneud gan fod y Ddeddf yn caniatáu i orchmynion llefydd cyhoeddus cyfredol i gael eu newid yn Orchmynion Diogelu Llefydd Cyhoeddus lle y mae tair blynedd wedi mynd heibio ers dyddiad dechrau'r Ddeddf.  

4. Wrth wneud y Gorchymyn hwn, nid oes angen cynnal ymgynghoriad fel rhan o’r Ddeddf gan fod y  DPPO cyfredol yn cael ei newid i  Orchymyn Diogelu Llefydd Cyhoeddus ar 20fed Hydref 2017 o dan Adran 75 o’r Ddeddf. Fodd bynnag, rydym wedi ymgynghori gyda chynrychiolwyr Prif Gwnstabl Heddlu  Gwent, Swyddfa’r Comisiynydd Heddlu a Throseddu a chynrychiolwyr o’r Cynghorau Tref a Chymuned.

5. Effaith y Gorchymyn yw gosod y gwaharddiadau a’r gofynion canlynol o  fewn unrhyw ran o’r Ardal dan Gyfyngiadau.

a. Ni fydd unrhyw berson, o fewn yr ardal dan gyfyngiadau, yn gwrthod yfed alcohol neu roi unrhyw ddiodydd (sydd wedi eu selio neu fel arall) ac sydd o bosib yn cynnwys alcohol, pan fydd gofyn iddynt wneud hyn gan swyddog awdurdodedig er mwyn atal niwsans ac anhrefn gyhoeddus.  

b. Nid yw’r Gorchymyn hwn yn gwahardd unrhyw ddigwyddiadau cymunedol sydd yn cael eu trefnu gan y Cyngor

6. Mae Adran 67 o’r Ddeddf yn berthnasol i’r gwaharddiadau a’r gofynion sydd wedi eu hamlinellu ym mharagraffau 5.1 i 5.3 o’r Gorchymyn hwn, sef:

a. Mae’n drosedd i unrhyw berson, sydd heb esgus rhesymol,
i. I wneud unrhyw beth sydd wedi ei wahardd gan baragraffau  5.1 i 5.3 o’r Gorchymyn hwn
ii. I fethu â chydymffurfio gyda gofynion y mae’n rhaid i’r person gydymffurfio gyda hwy o dan baragraff 5.1 i 5.3 o’r Gorchymyn hwn

b. Mae person sydd yn euog o drosedd o dan yr adran hon o bosib yn mynd i dderbyn, o dan euogfarn ddiannod, dirwy na sydd yn uwch na lefel  3 ar y raddfa safonol (neu Hysbysiad Gosb Benodedig hyd at uchafswm o  £100 fel rhywbeth amgen i erlyniad).

c. Nid yw person yn cyflawni trosedd o dan yr adran hon yn sgil methiant i gydymffurfio gyda gwaharddiadau neu ofynion nad oes gan y Cyngor y pŵer eu cynnwys mewn Gorchymyn Diogelu Llefydd Cyhoeddus. 

7. Apeliadau
a. Rhaid cyflwyno unrhyw her i’r Gorchymyn hwn yn yr Uchel Lys, a hynny gan berson sydd â buddiant  o fewn chwe wythnos ar ôl i’r Gorchymyn gael ei wneud. Mae unrhyw berson  sydd â buddiant  yn medru bod yn rhywun sydd yn byw, yn gweithio’n gyson, neu ymweld ag unrhyw Ardal dan Gyfyngiadau. Mae hyn yn golygu mai ond yr unigolion hynny sydd wedi eu heffeithio yn uniongyrchol sydd yn meddu ar y pŵer i herio.    

b. Mae’r hawl i herio yn bodoli hefyd pan fydd y Gorchymyn yn cael ei amrywio gan y Cyngor. Mae pobl sydd â buddiant yn medru herio’r Gorchymyn yma ar ddwy sail: nid oedd gan y Cyngor y pŵer i wneud y Gorchymyn neu i gynnwys unrhyw waharddiadau neu ofynion; neu os oes yna fethiant i gydymffurfio gyda’r ddeddfwriaeth o ran y Gorchymyn.  



